
lIl. OUTRAS DISPOSICIONS
CONSELLERIA DE MEDIO AMBIENTE, TERRITORIO E VIVENDA

EXTRACTO da Orde do 26 de abril de 2023 pola que se aproban as bases e
a convocatoria para a concesion, en réxime de concorrencia competitiva, das
axudas na area de influencia socioeconémica do Parque Nacional Maritimo-
Terrestre das lllas Atlanticas de Galicia para o ano 2023 (c4digo de procedemento
MT821A).

BDNS (Identif.): 692741.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, publicase o extracto da convocatoria cuxo texto completo
se pode consultar na Base de datos nacional de subvencions (http://www.pap.minhap.gob.
es/bdnstrans/index).

Primeiro. Beneficiarias e requisitos
Poderan ser beneficiarias destas axudas:
1. Entidades empresariais.

a) As entidades empresariais que tefian a consideracion de pequenas e medianas em-
presas, cuxa sede social estea radicada na area de influencia socioeconémica do Parque
Nacional Maritimo-Terrestre das lllas Atlanticas e cuxa actividade principal se desenvolva
nesta area, incluidas as empresas de Insercién Laboral (EIL) e de centros especiais de
emprego.

b) As persoas empresarias que tefian a condicion de autbnomas ou as comunidades de
bens nos seguintes supostos:

— Cando a sua residencia e actividade se localicen na area de influencia socioeconémi-
ca do Parque Nacional.

— Cando residan na area de influencia socioeconémica do Parque Nacional e pretendan
implantar a sua actividade nela.

— Cando non residan na dita area de influencia socioeconémica pero vefan realizando
no interior do Parque Nacional actividades produtivas de caracter artesanal ligadas ao

sector primario, sempre que tales actividades fosen especificamente reguladas nos instru-
mentos de planificacion.

2. Persoas fisicas: as persoas fisicas residentes e empadroadas na area de influen-
cia socioeconomica do Parque Nacional, ou titulares dunha concesion, segundo o Decre-
to 174/2010 que regula o procedemento para outorgamento das concesions da llla de Ons,
e que estean ao dia nas obrigas derivadas da sua concesion, e as persoas propietarias
dunha vivenda dentro do Parque Nacional.

3. Institucions sen fins de lucro: as fundaciéns e asociaciéns sen animo de lucro legal-
mente constituidas e cuxa sede social ou a dalgunha das suas secciéns ou delegaciéns
estea na area de influencia socioeconémica do Parque Nacional, sempre e cando entre os
seus fins estatutarios figure expresamente a realizacién de actuacions en materia de con-
servacion ou uso sustentable dos recursos naturais, de proteccion do patrimonio histérico-
artistico ou de promocion da cultura tradicional, incluidos centros especiais de emprego.

4. As entidades de dereito publico constituidas ao abeiro dalgunha lexislacion sectorial
en materia de recursos naturais renovables e cuxa actividade estea relacionada co apro-
veitamento ordenado destes recursos na area de influencia socioeconémica do Parque
Nacional.

En ningun caso poderan ter a condicién de beneficiarias aquelas entidades ou persoas
que incorran nalgunha das circunstancias previstas nos artigos 10.2 e 3 da Lei 9/2007, do
13 de xuio.

Segundo. Obxecto

O obxecto desta orde é o de establecer as bases reguladoras e a convocatoria das axu-
das na area de influencia socioeconémica do Parque Nacional Maritimo-Terrestre das lllas
Atlanticas de Galicia para o ano 2023 (cédigo de procedemento MT821A).

De acordo coa Lei 15/2002 pola que se declara o Parque Nacional Maritimo-Terrestre
das lllas Atlanticas de Galicia, entenderase por area de influencia socioeconémica do Par-
que Nacional a area ocupada polos concellos que tefien parte da sua superficie no Parque
Nacional, é dicir, a superficie dos concellos de Bueu, Ribeira, Vilagarcia de Arousa e Vigo.

As axudas previstas nesta orde outorgaranse de conformidade cos criterios de publici-
dade, concorrencia competitiva, obxectividade, transparencia, igualdade e non discrimina-

cion, atendéndose a criterios de eficacia no cumprimento dos obxectivos fixados e a efi-
ciencia na asignacion e emprego dos recursos publicos, segundo o establecido no artigo 8
da Lei 38/2003, xeral de subvencions.

Terceiro. Bases reguladoras

Orde do 26 de abril de 2023 pola que se aproban as bases e a convocatoria para a
concesion, en réxime de concorrencia competitiva, das axudas na area de influencia so-
cioeconémica do Parque Nacional Maritimo-Terrestre das lllas Atlanticas de Galicia para o
ano 2023 (codigo de procedemento MT821A).

Cuarto. Contia

1. Crédito total da convocatoria: 148.393,65 euros. Esta dotacion inicial poderase modi-
ficar e/o incrementar nos supostos previstos no artigo 31.2 da Lei 9/2007, do 13 de xufio,
de subvencions de Galicia.

2. Concederase o 100 % do investimento subvencionable, ata un importe maximo de
8.000 €.

Quinto. Prazo de presentacion de solicitudes

O prazo de presentacion de solicitudes de axuda € dun mes para partir do dia seguinte
ao da publicacién da orde no Diario Oficial de Galicia. Entenderase como ultimo dia do pra-
zo o correspondente ao ordinal do dia da publicacion da orde no Diario Oficial de Galicia.
Se o ultimo dia do prazo ¢ inhabil, entenderase prorrogado ao primeiro dia habil seguinte, e
se no mes de vencemento non hai dia equivalente ao inicial do computo, entenderase que
0 prazo expira o ultimo dia do mesmo mes.

Santiago de Compostela, 26 de abril de 2023

Angeles Vazquez Mejuto
Conselleira de Medio Ambiente, Territorio e Vivenda

